
   Тĕпчевçĕ

   Петĕр Ялгир | Юрă

   Сана иленчĕ çамрăк чунăм.

Курас килет хитре сăнна.

Ăшра хĕмрен çĕкленчĕ çулăм.

Тĕпчес килет юратăвна.



Çынсем тĕпчевпеле тухаççĕ

Наукăсен кандидатне,

Наука докторĕ пулаççĕ.

Ман чун туртать пĕр сан енне.



Пикеçĕм, ирĕк эс парсамччĕ

Кăшт тĕпчемешкĕн кăмăлна.

Сан юратувăн кандидачĕ

Пуласчĕ ман пăртак кăна.



Кайран хăвах мана куçарăн

Кандидатран эс доктора.

Пур тăвансем ыр сунĕç каррăн

Телейлĕ мăшăра туйра.

  